
МИНИСТЕРСТВО ЗА ЗДРАВСТВО

ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ

ЗА ЗАШТИТА НА ПРАВАТА НА ПАЦИЕНТИТЕ
Скопје,  Септември 2010 година

I. ОЦЕНКА НА СОСТОЈБИТЕ ВО ОБЛАСТА ШTO ТРЕБА ДА СЕ      УРЕДИ СО  ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот  за заштита на правата на пациентите („Службен весник на Република Македонија", бр. 82/08, и 12/09), се уредуваат заштитата на правата на пацинтите, должностите на здравствените установи и здравствените работници и соработници, обврските на Општините, Градот Скопје и Фондот за здравствено осигурување што произлегуваат од овој Закон, постапката за заштита на правата на пациентите, и надзорот над спроведувањето на овој Закон. 

Во насловот прекршочни одредби се уредени видовите на прекршоците и висината на глобите за секој вид на прекршок за правното лице за одговорното лице во правното лице за здравствениот работник кој непосредно ја вршел медицинската интервенција и за пациентот. 


Во постојниот Закон во делот на прекршочните одредби  предвидени се глоби за наведените прекршоци за правното лице, за одговорното лице во правното лице и за физичко лице, заради што се предлага нивно намалување  и уредување на можност за одделни прекршоци, пред изрекување на санкцијата да се изрши едукација и даде поука и можност во определен рок да се отстранат посочените неправилности. 

II. 
ЦЕЛИ, НАЧЕЛА И ОСНОВНИ РЕШЕНИЈА

Целта што треба да се постигне со овој закон е да се намали висината на глобите и обезбеди  можност за овие прекршоци, пред изрекување на санкцијата да се изрши едукација и даде поука и можност во определен рок да се отстранат посочените неправилности.


Предлогот на Законот за изменување и допонување на Законот за заштита на правата на пациентите се заснова на истите начела на кои се заснова и Законот за заштита на правата на пациентите. 

Основното решение е намалување на висината на глобите за прекршоците утврдени со Законот за заштита направата на пациентите и уредување на постаката за едукација од страна на државните санитарни и здравствени инспектори овластени за вршење на инспекциски надзор.

III, ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ    ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА


Предлогот на Законот за изменување и допонување на Законот за заштита на правата на пациентите нема да предизвика фискални импликации .
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ


Спроведувањето на предложеното изменување и дополнување од Предлогот на Законот за заштита на правата на пациентите,  ќе се спроведе во рамките на средствата што се обезбедуваат во Буџетот на Република Македонија. 

О Б Р А З Л О Ж Е Н И Е

на Предлог на Закон за изменување и дополнување 

на Законот за заштита на правата на пациентите
I.  ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗАШТИТА НАПРАВАТА НА ПАЦИЕНТИТЕ

Со член 1 од Предлог на Закон за изменување и дополнување на Законот за заштита на правата на пациентите се уредува постапката за едукација на лицето или правното лице каде е утврдено неправилноста при вршењето на инспекцискиот надзор. 

Со овој член се предвидува обврска за Државниот Санитарен и Здравствен Инспекторат за изготвување на квартални извештаи за извршените контроли, и за објавување на истите на веб-страницата на Министерството за здравство и на Државниот Санитарен и Здравствен Инспекторат.

Со овој член се предвидува и рокот на донесување на подзаконските акти предвидени со овој Закон.

Со член 2, 3 и 4 од Предлог на Закон за изменување и дополнување на Законот за заштита на правата на пациентите се врши во 90% од случаите намалување на висната на глобите за прекршоците во постојните членови 63, 64 и 65 за правното лице, одговорното лице во правното лице и за физичкото лице. 

Со член 5 од Предлог на Закон за изменување и дополнување на Законот за заштита на правата на пациентите е предвидена најголемата висина на глобата за прекршокот сторен по член 64 став 1 и тоа само за 4 случаи од овој Закон.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ

           ВО ПРЕДЛОЖЕНИТЕ ОДРЕДБИ


Со оглед на тоа што со дополнувањето на Законот се предлага менување и дополнување на постојните решенија содржани во прекршочните одредбите од Законот истите се меѓусебно поврзани и се однесуваат на иста правна работа.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложеното изменување и дополнување се намалува висината на глобите за овие прекршоци и се уредува  постапката за едукација на лицето или правното лице каде е утврдена неправилноста при вршењето на инспекцискиот надзор со што се обезбедува и помош на субјектите во надминувањето на неправилностите констатирани  при вршењето на инспекцискиот надзор  . 

